
Суфорише аз он ҳазрат барои ёрон ва пайравонаш
Яке аз ёронамон моро хабар дод, гуфт: Шабӣ пеш аз сафаре, 

барои видоъ бо ҳазрати Мансури Ҳошимии Хуросонӣ ба 
назди ӯ рафтам ва арзи кардам: <<Фидоят шавам, манро 
суфориш кун; Чароки озими сафре ҳастам ва шуморе аз ёрон 
ва пайравонатро хоҳам дид>>. Пас бо меҳрубонӣ дасти манро 
гирифт ва фармуд:

<<Ту ва сойири ёрон ва пайравонамро ба тарс аз Худо дар 
пинҳон ва ошкор суфориш мекунам ва ҳамаи шумо ва ҳар 
кас ки баъдҳо ба шумо мулҳақ мешавадро ба маъруф амр 
мекунам ва аз мункар боз медорам. Ваҷиботи Худоро анҷом 
диҳед, муҳаррамоти Ӯро тарк кунед ва ҳудудашро нигоҳ 
доред. Бо якдигар меҳрубон бошед ва аз кина бипарҳезед. 
Тавозуъ ва адабро зинати худ қарор диҳед ки фарзанди Одам 
ба чизӣ зеборат аз он ду зинат наёфта ва аз сабру намоз 
неру бигиред ки бандаи Худо аз чизӣ бештар аз он ду неру 
нагирифтааст. Барои рӯзи мукофот –ки дер ё зуд хоҳад омад– 
тадбире бинамойед ва барои расвойии он чорае биандешед. 
Маргро ба хатар биспоред ки ёди марг сипарӣ боздоранд аст 
ва Худоро аз ёд набаред ки ёди Ӯ доруӣ шифо диҳанда аст. 
Хурди шумо бояд ба калонатон эҳтиром кунад ва калони шумо 
бояд бар хурдатон тараҳҳум намояд. Бо хубон биншинед ва 
даромезед ва аз бадон бипарҳезед ва бигурезед. Бехабаронро 
хабар диҳед ва ҷоҳилонро биёмузед. Гумроҳонро роҳ намойед 
ва пурсандагонро посух гӯйед. Бар сафоҳат сафиҳон шакиб 
оваред ва дандон бар дандон бифарсойед; Ҳангоме ки шуморо 
дашном медиҳанд то биёзоранд ва бӯҳтон мезананд то 
биранҷонанд; Чароки пеш аз шумо бо Паёмбарони Худованд 
чунин карданд ва беш аз шумо бо мо чунин мекунанд. 
Масали шумо дар миёни онҳо масали занбӯри асал дар миёни 
парандагон аст; Ҳеҷ парандае нест магар инки ӯро кӯчак 
мешуморад, дар ҳоле ки агар медонист ӯ чи чизе бо худ ҳамл 
мекунад, албатта кӯчакаш намешумурд. Замин гандида ва 
замон монанди мурдоре аст ки бод карда бошад, вале шаберо 

надидем ки рӯзеро дар пай надошта бошад. Пас сабр кунед; 
Чароки фараҷи шумо наздик аст>>.

Линки матлаби
боло

Лутфан бар рӯӣ линки мавриди назари худ клик кунед.*

